
Dakshaprati Rishidadhichiproktam Shivajnanopadesham

த³க்ஷப்ரதி ரு’ஷித³தீ⁴சிப்ரோக்தம் ஶிவஜ்ஞாநோபதே³ஶம்

(ஶிவரஹஸ்யாந்தர்க³தே ஈஶாக்²யே)

த³தீ⁴சிருவாச ।
ப்³ரஹ்மணோ மாநஸ: புத்ரோ த³க்ஷ த³க்ஷோऽஸி தீ³க்ஷித: ।
கஸ்மாந்ந யஜஸே ருத்³ரம் ஸாக்ஷாத³த்⁴வரநாயகம் ॥ 33॥
தே³வதே³வம் விரூபாக்ஷம் யஜ்ஞேஶம் பரமேஶ்வரம் ।
கஸ்மாந்ந யஜஸே ருத்³ரம் ஸாக்ஷாத³த்⁴வரநாயகம் ॥ 34॥
விஶ்வதஶ்சக்ஷுஷம் தே³வம் விஶ்வதோ முக²மீஶ்வரம் ।
கஸ்மாந்ந யஜஸே ருத்³ரம் ஸாக்ஷாத³த்⁴வரநாயகம் ॥ 35॥
விஶ்வாதி⁴கம் மஹாதே³வம் விஷ்ணுப்³ரஹ்மாதி³நாயகம் ।
கஸ்மாந்ந யஜஸே ருத்³ரம் ஸாக்ஷாத³த்⁴வரநாயகம் ॥ 36॥
விஶ்வஜாதேஷு பஶுஷு ஸ கத²ம் பஶுபோ ப⁴வேத் ।
கஸ்மாந்ந யஜஸே ருத்³ரம் ஸாக்ஷாத³த்⁴வரநாயகம் ॥ 37॥
யந்மாயாமோஹிதா:ஸர்வே விஷ்ணுப்³ரஹ்மாத³ய:ஸுரா: ।
ப⁴வாநபி மஹாதே³வம் கிம் ந ஜாநாஸி ஶங்கரம் ॥ 38॥
கஸ்மாந்ந யஜஸே ருத்³ரம் ஸாக்ஷாத³த்⁴வரநாயகம் ।
ப்³ரஹ்மணோऽஸ்ய ஶிரஶ்சி²ந்நம் மஹேஶேந பிநாகிநா ॥ 39॥
ப்³ரஹ்மணேऽஸ்மை த³தௌ³ ஶம்பு⁴ஶ்சக்ரம் தை³த்யவிநாஶக்ரு’த் ।
விஷ்ணவேऽஸ்மை மஹாலக்ஷ்மீம் பா⁴ர்யாத்வேந த³தௌ³ஹர:॥ 40॥
வைகுண்ட²ஸ்யாதி⁴பத்யம் ச நீலகண்டோ² த³தௌ³ புரா ।
க³ர்வோத்³ரிக்தோ மஹாவிஷ்ணுரபூ⁴ல்லோகவிநாஶக்ரு’த் ॥ 41॥
மத்ஸ்யவாராஹஸிஹ்மாத்³யைர்தே³ஹைர்லோகாபகாரக: ।
ஸம்ஶிக்ஷிதஶ்ச ப³ஹுதா⁴ மஹாதே³வேந ஶூலிநா ॥ 42॥

தவாயம் கோபத³க்³த⁴ஸ்ய மஹாதே³வோ ஹி ரக்ஷக: ।
கோ வாऽயம் விஷ்ணுரேவாத்³ய ரக்ஷகஸ்தே கத²ம் ப⁴வேத் ॥ 43॥
ம்ரு’கே³ந்த்³ரநக²ராகா⁴தம் ஜம்பு³க: கிம் ஸஹிஷ்யதி ।
யத்³ப⁴க்தைர்தி⁴க்க்ரு’தோ விஷ்ணு:ஸஹலக்ஷ்ம்யாऽதி கோபநே ॥ 44॥
ஶாபாஸ்த்ரைர்தா³ரிதோ விஷ்ணுரஸ்த்ரை: ஶிவக³ணைரபி ।
விஷ்ணோ: கபாலம் நிர்பி⁴த்³ய பபௌ ரக்தம் ஸ பை⁴ரவ:॥ 45॥
விஷ்வக்ஸேநோ க³ணோऽஸ்யைவ விஷ்ணோ:ஸம்பஶ்யத: புர: ।
ஈஷீகா ப்ரோதலீக்ஷேவ ஶூலப்ரோதமதா²கரோத் ॥ 46॥
இந்த்³ரஸ்யாஸ்ய பு⁴ஜஸ்தம்போ⁴ யேநாகாரி பிநாகிநா ।
ஸவஜ்ர:ஸஸுரை: பூர்வம் கு³ருணேஶ: ப்ரஸாதி³த:॥ 47॥
ததா³முமோசைவ ஹஸந் மஹேஶோ ப⁴க்தவத்ஸல: ।
யமோऽயம் நிஹத: பூர்வம் ஶிவபாதா³க்³ரதாடி³த:॥ 48॥
ம்ரு’கண்டு³தநயஸ்யாஸ்ய ரக்ஷார்த²ம் ஶூலபாணிநா ।
வாயுரோபோऽஶித: பூர்வம் த்ரு’ணாக்³ரசலநேऽப்யயம் ॥ 49॥
மஹாதே³வஸ்ய புரதோ நாத³ஹத்த்ரு’ணமப்யயம் ।
அக்³நி: ஶிகா²வலீடோ⁴ऽயம் யத்³த⁴விர்ப⁴க்ஷணேரித:॥ 50॥
சந்த்³ரோऽயம் தவ ஶாபேந யக்ஷ்மரோகா³ர்தி³த: புரா ।
ப்ரஸாதி³தோ மஹேஶேந ஸுதா⁴தா⁴மைகமௌலிநா ॥ 51॥
ஸூர்யோऽயம் நேத்ரபாத்ரு’த்வமக³ச்ச²ச்ச²ங்கரஸ்ய ஹி ।
குபே³ரோऽப்யயமீஶஸ்ய ப்ரஸாதா³த்ஸக்²யமாப்தவாந் ॥ 52॥
வருணோ ஜலரோகா³ர்தோ மஹேஶேந ப்ரஸாதி³த: ।
வஸவோऽபி மஹேஶேந த³யயா ஸம்ப்ரஸாதி⁴ந:॥ 53॥
தத்ப்ரஸாதா³ய கர்மாணி குர்வந்திமுநய:ஸுரா: ।
தஸ்ய லிங்க³ம் ஸதா³காலம் பூஜயந்தி ஸுராஸுரா:॥ 54॥
ஆதி³த்யா மருத:ஸர்வே ஶக்ரேண ஸஹ பா⁴கி³ந: ।
சகார பரமேஶோऽயம் ப்ரஸாதே³ந மஹேஶ்வர:॥ 55॥
ததா²ந்யே முநய:ஸித்³தா⁴ மஹேஶேந ப்ரஸாதி³தா: ।
பஶுபூ⁴தேஷு யுஷ்மாஸு கத²ம் பஶுபதி: ஶிவ:॥ 56॥

க³ண்யதே தே³வதே³வோऽஸௌ மஹாதே³வ:ஸநாதந: ।
விஶ்வாதி⁴கோ மஹாருத்³ர: பூஜநீயஸ்த்வயேஜ்யயா ॥ 57॥
பூஜ்யோऽயம் தே³வதே³வேஶ:ஸர்வேஷாம் ஸர்வகர்மபி:⁴ ।
தஸ்ய ப்ரஸாதே³ந தவ ஸப²லோऽஸ்து மநோரத:²॥ 58॥
தத்ப்ரஸாதே³ந ஸர்வஸ்ய பு⁴க்திர்முக்திர்ஹி ஸித்⁴யத: ।
தஸ்மாந்மா விபத:³ஸந்து ஶ‍்ரு’ணு மத்³வசநம் முதா³॥ 59॥
ருத்³ரக்ரோதா⁴க்³நித³க்³த⁴ஸ்ய தவ நாந்யத்பராயணம் ।
ந ப்³ரஹ்மாऽயம் நைவ விஷ்ணு: ந சாத்ர(ந்யே)ஸுரபுங்க³வா:॥ 60॥
॥இதி ஶிவரஹஸ்யாந்தர்க³தே த³க்ஷப்ரதி ரு’ஷித³தீ⁴சிப்ரோக்தம் ஶிவஜ்ஞாநோபதே³ஶம்
ஸம்பூர்ணம் ॥
-॥ஶ்ரீஶிவரஹஸ்யம் । ஈஶாக்²ய: த்³வாத³ஶமாம்ஶ: । அத்⁴யாய: 5ஸதீதே³ஹத்யாக:³
। 33-60॥

- .. shrIshivarahasyam . IshAkhyaH dvAdashamAMshaH . adhyAyaH 5 satIdehatyAgaH .

33-60 ..

Notes:

Ṛṣi Dadhīciரு’ஷித³தீ⁴சி reprimands Dakṣaத³க்ஷ for not inviting Śivaஶிவ to the Yajña

யஜ்ஞ following his feelings of insolence; and delivers Upadeśaஉபதே³ஶ to him about the

Stature of Śiva ஶிவ - who Himself is Adhvaranāyakaஅத்⁴வரநாயக.

Proofread by Ruma Dewan

Dakshaprati Rishidadhichiproktam Shivajnanopadesham

pdf was typeset on December 28, 2024

Please send corrections to sanskrit@cheerful.com

dakShapratiRRiShidadhIchiproktaMshivajnAnopadesham.pdf 3


	Document Information
	Document Text
	Document Credits

